
 

 

 
 

 

ᐱᓇᓱᒐᑦᓴᖅ ᓂᕕᖕᖓᑕᐅᔪᖅ 

ᐊᓪᓚᕕᒻᒥᑦ /ᓯᓚᑖᓂᓪᓗ ᐱᓇᓱᑦᑎᓴᕐᓯᐅᕈᑎ 
 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᐊᒥᓱᐃᓂᒃ ᑲᒪᒋᔭᖃᕐᓱᓂ ᓄᓇᓕᓐᓄᑦ ᑎᒥᐅᒍᑎᖃᕐᐳᖅ ᐊᐅᓚᑦᓯᕕᖃᕐᓱᓂ ᓄᓇᒥ 
55 ᖁᓛᓂ ᑕᕐᕋᒥ, ᐱᖁᔭᑎᒍᑦ, ᐃᓅᓯᒃᑯᑦ-ᐱᖁᔭᕐᑎᒎᕐᓂᒧᑦ ᓄᓇᓕᓐᓂᓗ ᑲᒪᒋᔭᖃᕆᐊᖃᕐᓂᒧᑦ 
(ᐱᖁᔭᕐᓄᐊᖓᔪᓄᑦ ᐱᓇᓱᕝᕕᒃ) ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐅᓪᓗᒥ ᕿᓂᕐᑐᖅ ᐃᓕᒐᓱᐊᕈᒪᔪᒥᒃ ᐱᓇᓱᐊᓛᕐᑐᒥᒃ 
ᑰᑦᔪᐊᒥ  ᐃᒣᑦᑐᓂᒃ ᐱᓇᓱᐊᕐᓗᓂ: 
 

 

ᐊᑕᐅᑦᓯᑯᕐᑎᓯᔨ - ᐃᓄᓕᕆᓂᕐᓄᑦ-ᐱᖁᔭᓕᕆᓂᕐᓄᓗ ᐱᒍᑦᔨᐅᑎᓂᒃ  

(ᐊᑕᔪᖅ, ᐃᑲᐅᕐᓂᖏᑦ ᐃᓗᐃᑦᑑᓱᑎᒃ) 
 

  

ᐊᖓᔪᕐᖄᖃᕐᓗᓂ ᑐᑭᒧᐊᑦᑎᓯᔨᒥᒃ ᐱᖁᔭᓕᕆᕕᒻᒥ, ᐊᑕᐅᑦᓯᑰᕐᑎᓯᔨ - ᐃᓄᓕᕆᓂᕐᓄᑦ-ᐱᖁᔭᓕᕆᓂᕐᓄᓗ 

ᐱᒍᑦᔨᐅᑎᓂᒃ ᑲᒪᒋᔭᖃᕐᓗᓂ ᐱᕙᓪᓕᐊᑎᑦᓯᓂᕐᒥᒃ, ᐸᕐᓀᓂᕐᒥᒃ ᐃᓂᓪᓚᖓᑎᑦᓯᓂᕐᒥᒃ ᐊᑕᐅᑦᓯᑰᕐᑎᓯᓂᕐᒥᒃ, 

ᐊᓪᓚᖁᑎᓕᐅᖃᑦᑕᓂᕐᒥᓗ ᐱᓇᓱᐊᕐᑕᐅᔪᓂᒃ ᓴᐳᒻᒥᔨᓄᑦ ᐱᕋᔭᕝᕕᐅᓯᒪᔪᑦ ᐃᑲᔪᕐᑕᐅᕕᖓᓂ ᓄᓇᕕᒻᒥ ᐊᒻᒪᓗ 

ᐃᓄᐃᑦ ᓄᓇᓕᖏᓐᓄᑦ ᐅᑎᕐᐸᓕᐊᑎᑦᓯᓂᕐᒥᒃ ᐊᐅᓚᑦᓯᔩᑦ ᐃᑲᔪᕐᓯᒍᑎᖏᓐᓂᒃ. 
 
 
ᐱᔭᑦᓴᖏᑦ: 

 ᐸᕐᓀᓂᔨᐅᓗᓂ ᐊᒻᒪᓗ ᐊᑕᐅᑦᓯᑰᕐᑎᓯᔨᐅᓗᓂ ᐱᓇᓱᐊᕐᑕᖏᓐᓂᒃ ᓴᐳᒻᒥᔩᑦ ᐊᒻᒪᓗ ᐃᓄᐃᑦ ᓄᓇᓕᖏᓐᓄᑦ 

ᐅᑎᕐᐸᓕᐊᑎᑦᓯᓂᕐᒥᒃ ᐊᐅᓚᑦᓯᔩᑦ ᐃᑲᔪᕐᓯᒍᑎᖏᓐᓂᒃ; 

 ᐃᑉᐱᒍᓱᑦᑎᐅᓗᓂ ᐱᓇᓱᑦᑎᓂᒃ, ᐱᓗᐊᕐᑐᒥᒃ ᐱᓇᓱᐊᕆᐊᑦᓯᐊᐸᒻᒪᖔᑕ, ᑭᒡᒐᑐᕈᑎᓂᒃ 

ᑲᔪᓯᑎᑦᓯᖃᑦᑕᒪᖔᑕ, ᐱᓇᓱᐊᖃᑎᒌᓐᓂᓂᒃ, ᐱᑦᓯᐊᓂᖏᓐᓂᒃ ᖃᐅᔨᓴᕐᓂᓂᒃ ᐊᒻᒪᓗ 

ᐃᓕᓐᓂᐊᑎᑕᐅᓂᖏᓐᓄᑦ ᐱᓇᓱᐊᕐᑕᓂᒃ; 

 ᑲᔪᖏᕐᑐᐃᔨᐅᓗᓂ ᐱᓇᓱᑦᑎᓂᒃ ᑕᑯᔭᕐᑐᓕᐅᒥᔮᕐᐸᓗᒋᑦ ᐊᒻᒪᓗ ᐃᑲᔪᕐᐸᓗᒋᑦ ᐱᕙᓪᓕᐊᑎᑦᓯᑎᓪᓗᒋᑦ 

ᐊᒻᒪᓗ ᓲᖑᓯᓕᑎᕆᑎᓪᓗᒋᑦ ᐱᓇᓱᑦᑎᒪᕆᐅᓂᕐᒥᓄᑦ ᐱᓯᑎᐅᒍᑎᒥᓂᒃ; 

 ᖃᐅᔨᒪᑦᓯᐊᖏᓐᓇᓗᓂ ᓇᒻᒥᓂᕆᔭᐅᔪᑦ ᑐᑭᓯᐅᑎᑦᓭᑦ ᐱᔭᐅᔪᑦ ᐱᓇᓱᑦᑎᓄᑦ ᓇᐅᓕᒫᓄᑦ 

ᑕᑯᔭᐅᑦᑌᓕᒋᐊᖃᕐᓂᖏᓐᓂᒃ ᑐᓴᕐᑕᐅᑎᑕᐅᑦᑌᓕᒋᐊᖃᕐᓂᖏᓐᓂᒃ; 

 ᐱᓇᓱᐊᕐᑕᐅᒋᐊᓕᓐᓂᒃ ᐸᕐᓀᖃᑦᑕᓗᓂ, ᑐᓴᕐᑎᓯᒍᑎᓕᐅᖃᑦᑕᓗᓂ, ᐃᑉᐱᒍᓲᑎᑦᓴᓕᐅᖃᑦᑕᓗᓂᓗ, 

ᖃᐅᔨᒋᐊᕐᕕᓴᓕᐅᖃᑦᑕᓗᓂᓗ, ᐃᓕᓭᒍᑎᑦᓴᓕᐅᖃᑦᑕᓗᓂᓗ; 

 ᑲᑎᕐᓱᐃᖃᑦᑕᓗᓂ ᕿᒥᕐᕈᖃᑦᑕᓗᓂᓗ ᖃᐅᔨᓴᐅᑎᕕᓂᕐᓂᒃ, ᑐᓴᕐᑎᓯᒍᑎᖃᖃᑦᑕᓗᓂᓗ ᑭᑎᑦᓯᒍᑕᐅᓯᒪᔪᓂᒃ; 

 ᓄᐃᑎᕆᔨᐅᓗᓂ ᐱᕙᓪᓖᓯᐊᕈᓐᓇᑐᓂᒃ ᐊᒻᒪᓗ ᐅᓪᓗᒥᓂᑕᕐᓂᒃ ᑐᓴᐅᒪᐅᑎᑦᓯᐊᓂᕐᓄᑦ ᓴᓇᕐᕈᑎᓂᒃ ᐊᒻᒪᓗ 

ᐱᒋᐊᓕᓐᓅᙯᕙᓪᓗᓂ ᑐᑭᓯᐅᑎᑦᓴᓂᒃ ᓄᓇᓕᓕᒫᓅᕐᖃᓗᒋᑦ ᐊᒻᒪᓗ ᐊᓯᖏᓐᓄᑦ ᑎᒥᓄᑦ; 

 ᑭᒡᒐᑐᕐᑎᒋᔭᐅᕙᓪᓗᓂ ᐊᒻᒪᓗ ᑐᑦᑕᕕᐅᕙᓪᓗᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐊᒻᒪᓗ ᐊᓯᖏᓐᓄᑦ 

ᑎᒥᓄᑦ, ᐊᒻᒪᓗ ᑲᑎᒪᒋᐊᕐᐸᓗᓂ ᐃᓕᖓᔪᓄᑦ ᑭᒡᒐᑐᕈᑎᓄᑦ ᐅᖃᐅᓯᖃᕐᕕᐅᓚᖓᔪᓄᑦ; 

 ᐊᓯᖏᓐᓂᒃ ᐱᓇᓱᐊᕐᐸᓗᓂ ᑌᒣᑦᑐᒨᓕᖓᔪᓂᒃ, ᒋᐊᖃᕐᓂᕋᕐᑕᐅᓕᕈᓂ. 
  
 
ᐱᒍᓐᓇᕆᐊᓕᖏᑦ: 
  

 ᐊᓪᓕᒋᐊᓪᓚᒥᒃ ᐱᒍᓐᓇᐅᑎᑖᕐᓯᒪᓗᓂ Bachelor's degree ᐱᕋᔭᓐᓂᓕᕆᓂᕐᒧᑦ, ᐃᓄᓕᕆᓂᕐᒧᑦ, 

ᐱᖁᔭᓕᕆᓂᕐᒧᑦ, ᐊᓯᐊᓂᓪᓘᓃᑦ ᑕᒪᒃᑯᓄᖓᐅᓕᖓᔪᒥᒃ. ᐱᓇᓱᐊᓕᓂᐅᓗᓂ ᐃᓄᓕᕆᓂᕐᓄᑦ-

ᐱᖁᔭᓕᕆᓂᕐᓄᓗ ᐱᓇᓱᕝᕕᓂ ᐃᓱᒪᑦᓴᓯᐅᕈᑕᐅᒐᔭᕐᑐᖅ ᐊᓪᓕᒋᐊᓪᓚᒥᒃ ᐱᒍᓐᓇᐅᑎᑖᕐᓯᒪᖕᖏᑯᓂ 

Bachelor's degree;    

 ᐊᕐᕌᒍᓂ ᐃᑭᓐᓂᐸᐅᑎᓪᓗᒋᑦ ᐱᖓᓱᑦ (3) ᐱᓇᓱᐊᓕᓂᐅᓗᓂ ᑎᒍᔭᐅᒪᕕᓐᓂ, ᐃᕐᖃᑐᐃᕕᓕᕆᕕᓂᓪᓘᓃᑦ, 

ᐊᓯᖏᓐᓂᓘᓐᓃᑦ ᑕᒪᑐᒧᖓᐅᓕᖓᔪᓂᒃ ᐃᑲᔪᕐᓯᒍᑎᐅᓲᓂᒃ ᐱᕋᔭᕝᕕᐅᓯᒪᔪᓂᒃ ᑕᑯᓐᓇᑎᐅᓯᒪᔪᓂᓪᓘᓃᑦ 

ᐱᕋᔭᓐᓂᓂᒃ; 

 ᐊᕐᕌᒍᓂ ᐱᖓᓲᒍᓐᓇᑐᓂᒃ ᐱᓇᓱᐊᓕᓂᐅᓗᓂ ᐊᐅᓚᑦᓯᔨᐅᓂᕐᒥᒃ ᐃᑉᐱᒍᓱᑦᑎᐅᓂᕐᒥᓗ ᐱᓇᓱᑎᓂᒃ; 

 ᐃᓂᓪᓚᑎᕆᓯᑎᐅᓗᓂ ᐱᓐᓀᓗᑕᐅᔪᓂᓪᓗ ᐋᕐᖀᒍᑎᑦᓴᓯᐅᕈᓐᓇᓗᓂ, ᑐᑭᑖᕋᓱᐊᕐᓯᑎᐅᓗᓂ, 

ᐊᐅᓚᑦᔭᕆᐊᕐᑎᓯᒍᓐᓇᓯᐊᕐᓗᓂᓗ; 

 ᑐᓴᕐᑎᓯᒍᑎᓕᐅᓕᓂᐅᓗᓂ (ᐱᓇᓱᐊᕐᑕᐅᔪᕕᓂᕐᓅᓕᖓᔪᓂᒃ, ᐊᕐᕌᒍᑕᒫᕐᓯᐅᑎᓂᒃ, ᐊᓯᖏᓐᓂᓗ); 

 ᐅᖄᖃᑎᖃᕈᓐᓇᓗᓂ ᐊᒻᒪᓗ ᐊᓪᓚᒍᓐᓇᓗᓂ ᐅᖃᐅᓰᓐᓂᒃ ᒪᕐᕈᐃᓂᒃ ᐅᑯᐊ ᓇᓪᓕᒋᓐᓂᒃ: ᐃᓄᑦᑎᑐᑦ, 

ᖃᓪᓗᓈᕐᑎᑐᑦ, ᐅᐃᒍᐃᑎᑐᑦ; 

 ᐱᓇᓱᐊᕈᓐᓇᓯᐊᕐᓗᓂ ᐊᕐᓱᕈᓐᓇᑐᒃᑰᕋᓗᐊᕈᓂ ᐊᒻᒪᓗ ᓲᓱᑦᓴᕈᓐᓇᓯᐊᕐᓗᓂ ᐃᓱᓕᕝᕕᓴᓂᒃ; 

 ᓄᓇᕕᒻᒥ ᐊᒻᒪᓗ ᓄᓇᕕᐅᑉ ᓯᓚᑖᓄᑦ ᐊᕐᕕᑕᓕᐅᒥᔮᕐᐸᒍᒪᓂᖃᕐᓗᓂ ᐊᒻᒪᓗ ᐊᕐᕕᑕᕆᐊᖃᓕᕈᓂ 

ᐊᑐᐃᓐᓇᐅᒍᓐᓇᓯᐊᕐᓗᓂ; 

 ᑲᖐᒋᔭᖃᑦᓯᐊᓗᓂ ᐃᓄᐃᑦ ᐃᓕᕐᖁᓯᖓᓂᒃ ᐅᒃᑯᐃᖔᕈᑎᖃᑦᓯᐊᓗᓂᓗ ᐃᓄᐃᑦ ᐃᓕᕐᖁᓯᖓᓂᒃ; 

 ᐱᓇᓱᐊᕐᓯᒪᓗᓂ ᐃᓗᒡᒍᓯᖃᖃᑎᒌᖕᖏᑐᓂᒃ ᐱᓇᓱᐊᖃᑎᖃᕐᓗᓂ, ᐱᓗᐊᕐᑐᒥᒃ ᓄᓇᖃᕐᖄᑐᕕᓃᑦ 

ᓄᓇᓕᖏᓐᓂ, ᐱᐅᔫᒐᔭᕐᑐᖅ; 
 ᐃᓱᕐᕆᐅᑎᖃᕈᓐᓇᓗᓂ ᖃᕆᑕᐅᔭᐅᑉ ᐱᓇᓱᐊᕈᑎᑦᓴᔭᖏᓐᓂᒃ Microsoft Office Suite ᐊᒻᒪᓗ ᐊᓯᖏᓐᓂᒃ 

ᖃᓄᑐᐃᑦᑐᑐᐃᓐᓇᓂᒃ ᖃᕆᑕᐅᔭᑎᒍᑦ ᐱᓇᓱᐊᕈᑎᑦᓴᔭᓂᒃ. 
 

ᓇᓃᓐᓂᖓ: ᑰᑦᔪᐊᒥ 

ᑮᓇᐅᑦᔭᓵᖏᑦ: ᐊᐅᓚᑦᓯᔩᑦ ᑮᓇᐅᑦᔭᓵᖏᑦ ᒪᓕᓪᓗᒋᑦ   

ᐱᕙᓪᓕᖁᑎᑖᕐᑕᖏᑦ: ᐃᓅᒐᓱᐊᕈᑎᑦᓴᓄᑦ: ᐃᑭᓐᓂᐸᐅᑎᓪᓗᒋᑦ ᐊᕐᕌᒍᑕᒫᑦ $8,500.00 

ᓂᕿᓄᑦ: ᐃᑭᓐᓂᐸᐅᑎᓪᓗᒋᑦ ᐊᕐᕌᒍᑕᒫᑦ $3,453.00 

ᐊᕐᕌᒍᑕᒫᑦ ᕿᑲᕆᐊᕐᑐᓂᕐᓄᑦ: ᐱᖓᓱᕕᓪᓗᓂ  



 

 

 

ᐱᔭᕆᐊᑭᓪᓕᑎᕐᓯᒪᔪᑦ ᐃᓄᑐᖃᐅᓂᕐᒧᑦ ᐊᑭᓕᕐᑐᑕᐅᒍᑎᑦᓭᑦ  

ᐱᓇᓱᐊᖃᑎᒌᑦ ᐃᒻᒪᖃᐅᑎᖏᑦ 

ᑕᙯᕐᓯᒍᓐᓇᕕᖏᑦ: 30 ᐅᓪᓗᐃᑦ ᐊᕐᕌᒍᑕᒫᑦ 

     ᐱᖁᔭᑎᒍᑦ ᕿᑲᕈᓐᓇᕖᑦ: 19 ᐅᓪᓗᐃᑦ ᐃᓚᐅᑎᓪᓗᒋᑦ 10 ᖁᕕᐊᓱᕝᕕᒥ 

 

ᐱᓇᓱᒐᕐᑖᕈᒪᐅᑏᑦ ᐊᐅᓪᓚᑎᓗᒍ ᒣ 21, 2021-ᒍᓚᐅᕐᑎᓇᒍ ᐅᕗᖓ ᑐᕌᕐᑎᓗᒍ:  
Human Resources Advisor 
Kativik Regional Government 
P.O. Box 9 
Kuujjuaq QC J0M 1C0 
Email: humanresources@krg.ca 
Fax: 819-964-2975 
 
 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓈᒻᒪᖁᐊᕇᑦᑎᓯᓂᒃᑯᑦ ᐱᓇᓱᑦᑎᑖᕋᓱᐊᕐᕕᐅᓲᒍᕗᖅ. ᒪᓕᑦᓱᒍ ᔦᒥᓯ ᐯᒥ ᑯᐯᒃᓗ 

ᑕᖅᕋᖓᓂ ᐊᖏᖃᑎᒌᒍᑎ, ᒪᓕᒐᑦᓭᑦ ᐊᑦᔨᒌᖕᖏᑑᑐᐃᓐᓇᕆᐊᖃᕐᐳᑦ ᐃᓄᓐᓂᒃ ᐱᓇᓱᑦᑎᑖᕈᒪᓂᕐᒥᓄᑦ.  

 

ᐃᓕᒐᓱᐊᕐᑐᑦ ᓇᓪᓕᑳᕐᑌᑦ ᐊᐱᕐᓲᑕᐅᔪᑦᓭᑦ ᐅᖄᓚᕕᐅᓛᕐᑐᑐᐊᑦ. 

 

mailto:humanresources@krg.ca

